
KUALA LUMPUR 30 Julai – Sebuah undang-undang “Aparthied” 
yang bersifat kejam dan diskriminasi telah diluluskan oleh Knesset 
(Parlimen Israel) pads 19 Julai yang lalu serta mengundang reaksi 
protes di seluruh dunia. Ia mengeruhkan lagi kemelut berpanjangan di 
Timur Tengah yang menjurus kepada keadaan dan nasib orang Islam 
Palestin di Baitulmuqqadis.  

Bagi memberikan respon Malaysia terhadap isu ini, bertempat di EDC 
Hotel UUM KL, sebuah stesen televisyen utama iaitu RTM 1 telah 
mewawancara Dr. Aminurraasyid Yatiban, Pengarah Institute of 
Excellence for Islamic Jerusalem Studies (IEIJS) Universiti Utara 
Malaysia dan Prof. Abd Al-Fattah El-Awaisi, Professor Pelawat IEIJS 
UUM. 
 
Prof. Abd Al-Fattah El-Awaisi berkata, “Undang-undang baru yang 
diluluskan oleh Knesset ini adalah bertujuan untuk menghancurkan 
Baitulmaqdis dan menubuhkan tempat ibadat Yahudi” 
 
“Hal ini kerana, orang Yahudi Israel sudah bersedia sekian lama untuk 
undang-undang yang sebegini kerana bagi mereka tanah Palestin 
yang dijajah itu adalah tanah yang dijanjikan ataupun the promised 
land khas untuk kaum Yahudi”. 
 
Menurut beliau lagi, “tiada sempadan negara bagi Israel disebutkan 
didalam undang-undang tersebut”. Hal ini akan membawa kepada 
kesan negatif yang lebih besar keatas negara-negara islam yang 
berdekatan. 
 
“Tambahan pula, penjajahan dan perjuangan Israel dilihat dan 
diterima oleh dunia sehingga Presiden Amerika Syarikat, Donald 
Trump mengisytiharkan Baitulmaqdis adalah milik Yahudi”. 
 
Dr. Aminurraasyid juga memberikan respon kepada RTM bahawa ini 
adalah suatu bentuk kekejaman yg sangat diimpikan oleh yahudi. 
Beliau menggesa suatu tindak balas yang menyeluruh dan lebih tegas 
harus diambil oleh masyarakat antarabangsa dalam hal ini. 
 
Menurutnya, “Klausa the unified Jerusalem ini mengiktiraf 
Baitulmaqdis sebagai Ibu Kota mereka. Lalu, usaha two state solution 
terus musnah”. 
 
“Tun Mahathir, sebagai Perdana Menteri Malaysia yang baru, 
bersama kerajaan baru ini harus mewujudkan suatu polisi luar yang 
baru dalam berhadapan dengan konflik Palestin-Israel ini”, kata Prof. 
Abd Fattah menjawab persoalan oleh RTM tentang inisietif yang harus 
diambil oleh Malaysia dalam menangani situasi ini - IEIJS ONLINE 

